
Angirasakritam Shiva Stotram

આઙ્ગીરસકૃતં શિવસ્તોત્રમ્

આઙ્ગિરસ  ઉવાચ ।
જય શઙ્કર શાન્ત શશાઙ્કરુચે રુચિરાર્થદ સર્વદ સર્વશુચે ।
શુચિદત્ત ગૃહીત મહોપહૃતે હૃતભક્તજનોદ્ધતતાપતતે॥ ૧॥
તતસર્વહૃદમ્બર વરદનતે નતવૃજિનમહાવન દાહકૃતે ।
કૃતવિવિધચરિત્રતનો સુતનો તનુવિશિખવિશોષણધૈર્યનિધે॥ ૨॥
નિધનાદિવિવર્જિતકૃતનતિકૃત્કૃતિવિહિતમનોરથપન્નગભૃત્     ।
નગભર્તૃસુતાર્પિતવામવપુઃ   સ્વવપુઃપરિપૂરિતસર્વજગત્॥ ૩॥
ત્રિજગન્મયરૂપ વિરૂપ સુદૃગ્દૃગુદઞ્ચનકુઞ્ચન કૃતહુતભુક્ ।
ભવભૂતપતે પ્રમથૈકપતે પતિતેષ્વપિ દત્તકરપ્રસૃતે॥ ૪॥
પ્રસૂતાખિલભૂતલસંવરણપ્રણવધ્વનિસૌધસુધાંશુધર ।
વરરાજકુમારિકયા પરયા પરિતઃ પરિતુષ્ટ નતોઽસ્મિ શિવ॥ ૫॥
શિવદેવ ગિરીશ મહેશ વિભો વિભવપ્રદ ગિરિશ શિવેશમૃડ ।
મૃડયોડુપતિધ્ર જગત્ત્રિતયં કૃતયન્ત્રણભક્તિવિઘાતકૃતામ્॥ ૬॥
ન કૃતાન્ત ત એષ બિભેમિ હર પ્રહરાશુ મહાઘમમોઘમતે ।
ન મતાન્તરમન્યદવૈનિ શિવં શિવપાદનતેઃ પ્રણતોઽસ્મિ તતઃ॥ ૭॥
વિતતેઽત્ર જગત્યખિલેઽઘહરં હર તોષણમેવ પરં ગુણવન્ ।
ગુણહીનમહીનમહાવલયં પ્રલયાન્તકમીશ નતોઽસ્મિ તતઃ॥ ૮॥
ઇતિ શ્રીસ્કાદપુરાણે કાશીખણ્ડે પૂર્વાર્દ્ધે સપ્તદશાધ્યાયાન્તર્ગતં

આઙ્ગીરસકૃતં  શિવસ્તોત્રં સમાપ્તમ્ ।
સ્કન્દપુરાણ । કાશીખણ્ડ । પૂર્વખણ્ડ ૧ । અધ્યાય ૧૭/૩૪-૪૧॥

